
-   R o m a n c i a   -

Nana nana    Ho ho Romancia   (x 2) 

Ou ka goumen, ka travay red pou ba’y tousa i bizwen 
Ou ka menm éséyé fè plis pou i pa mantjé ayen. 
Souvan ka lévé’y dan sonmey afos rantré ta lé swè,  
An tibo anlè fwon pou di’y bonswè. 
Kon sa jou ka tounen simenn, é menm pé tounen lanné, 
Alè i ka mandé poutji lavi pa janmen kon i révé. 
Magré tousa i éséyé pou pé briyé adan zié-w, 
Sé kon si ayen pé pa rivé touché'w. 

 Labitid vini enstalé, ou pé pa sav sa i ka pansé. 
 Mé si ou pran tan wouvè lespri-w ou ké pé tann li di’w. 

“Enki mennen an boutjé flè ba mwen 
Enki pran mwen, séré mwen anlè tjè-w. 

Rouzé mwen épi lanmou pou mwen sav man sé pli bel flè-w” 
  

Souvan an nonm  pou i montré tousa i ka risanti 
An bel bijou, an gwo loto, anni ki ba’y matériel. 
Délè an fanm plito bizwen lémosion épi romans 
Kè ménaj-li maré fò dan spirituel. 

 Labitid vini enstalé menm si santiman toujou fò, 
 I pa sé lé demen tousa fini pa mò alò i anvi di’w 

“Kriyé mwen pou di ou ka sonjé mwen      Ho ho Romancia 
É pou di mwen ki jan ou ennem mwen.      Ho ho Romancia 

Dé twa senp ti pansé ki pou lavi pé rann mwen éré”. 

I anvi di’w 
“Enki mennen an boutjé flè ba mwen      Ho ho Romancia 

Enki pran mwen, séré mwen anlè tjè-w.      Ho ho Romancia 
Rouzé mwen épi lanmou pou mwen sav man sé pli bel flè-w” 

Nana nana (x 4) 

 Alò, frè-mwen, zanmi-mwen 
 Si sa nou ka di ka sanm sa ou ka viv 
 Lésé nou éséyé montré’w… 

Sa pou nou fè 
Annou mennen an boutjé flè ba yo      Ho ho Romancia 

Annou séré yo fò anlè tjè-nou.      Ho ho Romancia 
Rouzé yo épi lanmou pou yo sav yo sé sel flè-nou. 

Sé sa pou nou fè 
Kriyé yo pou di nou ka sonjé yo      Ho ho Romancia 
É pou di yo ki jan nou enmen yo      Ho ho Romancia 

Dé twa senp ti pansé ki pou lavi pé rann yo éré. 

Sé sa pou nou fè 

Nana nana   Ho ho Romancia 
(Ad Lib)

